
К ОПУБЛИКОВАНИЮ 

КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ

«Коми Республика мутасын инвестиция удж йылысь»
Коми Республикаса Оланпас збыльмӧдан мераяс йылысь да 

Коми Республикаса Веськӧдлан котырлысь ӧткымын шуӧм вынтӧмӧн
лыддьӧм йылысь» Коми Республикаса Веськӧдлан котырлӧн 2010 во
ӧшым тӧлысь 31 лунся 522 №-а шуӧмӧ вежсьӧмъяс пыртӧм йылысь

Коми Республикаса Веськӧдлан котыр шуис:
1.  Пыртны  «Коми Республика  мутасын инвестиция удж йылысь»

Коми  Республикаса  Оланпас  збыльмӧдан  мераяс  йылысь  да  Коми
Республикаса Веськӧдлан котырлысь ӧткымын шуӧм вынтӧмӧн лыддьӧм
йылысь» Коми Республикаса Веськӧдлан котырлӧн 2010 во ӧшым тӧлысь
31 лунся 522 №-а шуӧмӧ вежсьӧмъяс содтӧд серти.

2. Тайӧ шуӧмыс вынсялӧ сійӧс официальнӧя йӧзӧдан лунсянь.

Коми Республикаса Веськӧдлан котырӧн
Юрнуӧдысьӧс вежысь                                                                    Д. Самоваров

Сыктывкар
2021 вося рака тӧлысь 15 лун
112 №



Коми Республикаса Веськӧдлан котырлӧн
2021 во рака тӧлысь 15 лунся 112 №-а шуӧм дорӧ

СОДТӦД

«Коми Республика мутасын инвестиция удж йылысь» 
Коми Республикаса Оланпас збыльмӧдан мераяс йылысь 

да Коми Республикаса Веськӧдлан котырлысь ӧткымын шуӧм вынтӧмӧн
лыддьӧм йылысь» Коми Республикаса Веськӧдлан котырлӧн 

2010 во ӧшым тӧлысь 31 лунся 522 №-а шуӧмӧ пыртӧм
ВЕЖСЬӦМЪЯС

«Коми  Республика  мутасын  инвестиция  удж  йылысь»  Коми
Республикаса Оланпас збыльмӧдан мераяс йылысь да Коми Республикаса
Веськӧдлан котырлысь ӧткымын шуӧм вынтӧмӧн лыддьӧм йылысь» Коми
Республикаса Веськӧдлан котырлӧн 2010 во ӧшым тӧлысь 31 лунся 522
№-а шуӧмын:

1.  22 пунктын  «Коми  Республикаса  экономика  министерствоӧс»
кывъяс  вежны  «Коми  Республикаса  экономика  сӧвмӧдан  да
промышленносьт министерствоӧс» кывъясӧн.

2.  23 пунктын  «Коми  Республикаса  энергетика,  оланін  да
коммунальнӧй  овмӧс,  тариф  министерствоӧс»  кывъяс  вежны  «Коми
Республикаса стрӧитчан, оланін да коммунальнӧй овмӧс министерствоӧс»
кывъясӧн.

3.  Дугӧдлӧм  да  сувтӧдӧм  стрӧитчанінъяссӧ  да  объектъяссӧ,
кутшӧмъяс пырӧны Коми Республикаса  канму эмбурӧ,  инвестиция уджӧ
пыртан нормативнӧй инӧда акт балаяс дасьтӧм серти Коми Республикаса
олӧмӧ  пӧртысь  власьт  органъяслысь  уджсӧ  котыртан  пӧрадокын,  мый
вынсьӧдӧма шуӧмӧн (2 №-а содтӧд):

1) 2 пунктын, 4 пунктса медводдза да мӧд абзацъясын, 7 пунктын
«Коми Республикаса эмбур да му йитӧдъяс министерство» кывъяс лӧсялана
вежлӧгын вежны «Коми Республикаса стрӧитчан, оланін да коммунальнӧй
овмӧс министерство» кывъясӧн лӧсялана вежлӧгын;

2)  4  пунктса  медводдза  абзацын  «Коми  Республикаса  экономика
министерствокӧд» кывъяс вежны «Коми Республикаса экономика сӧвмӧдан
да промышленносьт министерствокӧд» кывъясӧн.

4.  Юридическӧй  кывкутысьяслы  –  инвестиция  удж  нуӧдысь
субъектъяслы, кодъяс оз лоны канму либӧ муниципальнӧй учреждениеясӧн
да  канму  либӧ  муниципальнӧй  ӧтувъя  предприятиеясӧн,  сьӧмкуд
инвестицияяс  сетӧм  серти  Коми  Республикаса  олӧмӧ  пӧртысь  власьт



органъяслысь уджсӧ котыртан пӧрадокын, мый вынсьӧдӧма шуӧмӧн (3 №-а
содтӧд):

1) 2 пунктса медводдза абзацын, 5 пунктса дас нёльӧд, дас квайтӧд,
дас  сизимӧд  да  дас  кӧкъямысӧд  абзацъясын,  6  да  7  пунктъясын  «Коми
Республикаса  эмбур  да  му  йитӧдъяс  министерство»  кывъяс  лӧсялана
вежлӧгын  вежны  «Коми  Республикаса  эмбур  да  му  йитӧдъяс  комитет»
кывъясӧн лӧсялана вежлӧгын;

2)  2  пунктса  мӧд  абзацын  «Коми  Республикаса  инвестиция,
промышленносьт  да  транспорт  министерство»  кывъяс  вежны  «Коми
Республикаса  экономика  сӧвмӧдан  да  промышленносьт  министерство»
кывъясӧн;

3) 3 пунктса 1 пунктулын «2020 воӧдз» кывъяс вежны «2035 воӧдз»
кывъясӧн.

5. Инвестиция проектъяс, кутшӧмъясӧс тырвыйӧ либӧ мыйкӧ мында
кӧсйӧны  могмӧдны  сьӧмӧн  Коми  Республикаса  республиканскӧй
сьӧмкудйысь капитальнӧй вложениеяс вылӧ веськӧдӧм сьӧм тшӧт весьтӧ,
Коми Республикаса республиканскӧй сьӧмкуд сьӧмӧн вӧдитчан окталунсӧ
прӧверитан пӧрадокын, мый вынсьӧдӧма шуӧмӧн (4 №-а содтӧд):

1) 3.1 пунктса медводдза абзацын, 3.2 пунктын, 1 пунктулын да 5
пунктса квайтӧд абзацын, 10 пунктын «Коми Республикаса стрӧитчан да
туй  овмӧс  министерство»  кывъяс  лӧсялана  вежлӧгын  вежны  «Коми
Республикаса  стрӧитчан,  оланін  да  коммунальнӧй  овмӧс  министерство»
кывъясӧн лӧсялана вежлӧгын;

2)  3.3  пунктын,  3  пунктулын  да  5  пунктса  квайтӧд  абзацын,  10
пунктын «Коми Республикаса инвестиция, промышленносьт да транспорт
министерство»  кывъяс  лӧсялана  вежлӧгын  вежны  «Коми  Республикаса
экономика  сӧвмӧдан  да  промышленносьт  министерство»  кывъясӧн
лӧсялана вежлӧгын;

3) 8 пунктын 1 пунктувса «в» пунктув киритны.
6.  Инвестиция  проектъяслысь,  кутшӧмъяс  серти  канмусянь

ладмӧдӧны  да  (либӧ)  кӧсйӧны  канмусянь  ладмӧдны  инвестиция  уджсӧ
формаяс  да  методъяс  отсӧгӧн,  кутшӧмъяс  серти  оз  урчитны  Коми
Республикаса  республиканскӧй  сьӧмкудйысь  капитальнӧй  вложениеяс
вылӧ веськӧдӧм сьӧмӧн вӧдитчӧмсӧ, окталунсӧ донъялан пӧрадокын, мый
вынсьӧдӧма шуӧмӧн (5 №-а содтӧд):

6. 5 пунктын «2020 воӧдз» кывъяс вежны «2035 воӧдз» кывъясӧн.
7.  Инвестиция  проектъяс  серти  Коми  Республикаса  канму

гарантияяс  сетӧм  серти  Коми  Республикаса  олӧмӧ  пӧртысь  власьт



органъяслысь уджсӧ котыртан пӧрадок, мый вынсьӧдӧма шуӧмӧн (7 №-а
содтӧд), гижны тайӧ вежсьӧмъяс дорӧ содтӧд серти.

8.  Коми Республика мутасын инвестиция проектъяс олӧмӧ пӧртӧм
вылӧ инвестиция удж нуӧдысь субъектъясӧн кредитнӧй организацияясын
босьтӧм кредитъяс серти прӧчентъяс мынтӧм вылӧ ӧтувъя рӧскод юкӧнсӧ
Коми  Республикаса  республиканскӧй  сьӧмкудйысь  субсидируйтан
пӧрадокын, мый вынсьӧдӧма шуӧмӧн (8 №-а содтӧд):

1) 2 пунктын «Коми Республикаса инвестиция, промышленносьт да
транспорт  министерство»  кывъяс  лӧсялана  вежлӧгын  вежны  «Коми
Республикаса  экономика  сӧвмӧдан  да  промышленносьт  министерство»
кывъясӧн лӧсялана вежлӧгын.

2) 4 пунктса 1 медводдза пунктулын «2020 воӧдз» кывъяс вежны
«2035 воӧдз» кывъясӧн;

3) 9 пунктса сизимӧд да кӧкъямысӧд абзацъясын «Министерство»
кыв лӧсялана вежлӧгын вежны «Конкурс котыртысь» кывъясӧн лӧсялана
вежлӧгын.

9.  Коми Республика мутасын инвестиция проектъяс олӧмӧ пӧртӧм
вылӧ инвестиция удж нуӧдысь субъектъясӧн меститӧм облигацияяс серти
прӧчента  (купоннӧй)  чӧжӧс  мынтӧмкӧд  йитчӧм  ӧтувъя  рӧскод  юкӧнсӧ
Коми  Республикаса  республиканскӧй  сьӧмкудйысь  субсидируйтан
пӧрадокын, мый вынсьӧдӧма шуӧмӧн (9 №-а содтӧд):

1) 2 пунктын «Коми Республикаса инвестиция, промышленносьт да
транспорт  министерство»  кывъяс  лӧсялана  вежлӧгын  вежны  «Коми
Республикаса  экономика  сӧвмӧдан  да  промышленносьт  министерство»
кывъясӧн лӧсялана вежлӧгын;

2) 4 пунктса 1 пунктулын «2020 воӧдз» кывъяс вежны «2035 воӧдз»
кывъясӧн.

10.  Концессионнӧй  артмӧдчӧмъяслӧн  условиеяс  вылын  Коми
Республикаса канму эмбурӧ пырысь эмбур киын кутан да сыӧн вӧдитчан
инӧд  сетӧмӧн  инвестиция  удж  канмусянь  ладмӧдӧм  дырйи  Коми
Республикаса  олӧмӧ  пӧртысь  власьт  органъяслысь  уджсӧ  котыртан
пӧрадокын, мый вынсьӧдӧма шуӧмӧн (10 №-а содтӧд):

1) 3.1 пунктса медводдза абзацын «Коми Республикаса эмбур да му
йитӧдъяс министерствоӧ (водзӧ –  Министерство)»  кывъяс  вежны «Коми
Республикаса  эмбур  да  му  йитӧдъяс  комитетӧ  (водзӧ  –  Комитет)»
кывъясӧн;

2)  3.2  пунктын,  3.3  пунктын,  3.4  пунктын  «Министерство»  кыв
лӧсялана вежлӧгын вежны «Комитет» кывйӧн лӧсялана вежлӧгын;

3) 3.4.1 пунктын:



а) «Коми Республикаса энергетика, оланін да коммунальнӧй овмӧс,
тариф  министерстволы»  кывъяс  вежны  «Коми  Республикаса  стрӧитчан,
оланін да коммунальнӧй овмӧс министерстволы» кывъясӧн;

б) содтыны татшӧм сюрӧса абзацъяс:
«Сы могысь, медым мортлӧн, коді вӧзйӧ кырымавны концессионнӧй

артмӧдчӧмсӧ, запрос серти сетны тайӧ пунктса медводдза абзацын индӧм
документъяссӧ,  материалъяссӧ  да  тӧдмӧгъяссӧ,  Коми  Республикаса
стрӧитчан, оланін да коммунальнӧй овмӧс министерство сетӧ:

Коми Республикаса тариф комитетӧ «Концессионнӧй артмӧдчӧмъяс
йылысь» Федеральнӧй оланпаслӧн 46 статьяын 1 юкӧнса 1, 4 - 8, 10 – 11,
14 пунктъясын индӧм документъяс да материалъяс сетӧм йылысь запрос;

Коми Республикаса эмбур да му йитӧдъяс комитетӧ эмбурлӧн тэчас
серти тӧдмӧгъяс сетӧм йылысь запрос.

Коми Республикаса тариф комитет да Коми Республикаса эмбур да
му  йитӧдъяс  комитет  сетӧны  Коми  Республикаса  стрӧитчан,  оланін  да
коммунальнӧй  овмӧс  министерствоӧ  лӧсялана  документъяссӧ,
материалъяссӧ  да  тӧдмӧгъяссӧ  запрос  босьтан  лунсянь  дас  вит
календарнӧй лун чӧжӧн.».

11.  Коми Республикаса  адреснӧй инвестиция  уджтас  лӧсьӧдан  да
олӧмӧ пӧртан пӧрадокын, мый вынсьӧдӧма шуӧмӧн (101 №-а содтӧд):

13  пунктын  «2011  во  ӧшым  тӧлысь  30  лунся  650  №-а»  кывъяс
вежны «2019 во йирым тӧлысь 31 лунся 523 №-а» кывъясӧн.



«Коми Республика мутасын 
инвестиция удж йылысь» 

Коми Республикаса Оланпас 
збыльмӧдан мераяс йылысь да 

Коми Республикаса Веськӧдлан котырлысь 
ӧткымын шуӧм вынтӧмӧн лыддьӧм йылысь» 

Коми Республикаса Веськӧдлан 
котырлӧн 2010 во ӧшым тӧлысь 

31 лунся 522 №-а шуӧмӧ
пыртӧм вежсьӧмъяс дорӧ

СОДТӦД

«ВЫНСЬӦДӦМА
Коми Республикаса Веськӧдлан котырлӧн

2010 во ӧшым тӧлысь 31 лунся 522 №-а шуӧмӧн
(7 №-а содтӧд)

Инвестиция проектъяс серти
Коми Республикаса канму гарантияяс сетӧм серти

Коми Республикаса олӧмӧ пӧртысь власьт органъяслысь уджсӧ котыртан 
ПӦРАДОК

1.  Тайӧ  Пӧрадокыс  урчитӧ  инвестиция  удж  канмусянь  ладмӧдӧм
дырйи инвестиция проектъяс серти Коми Республикаса канму гарантияяс
сетӧм отсӧгӧн Коми Республикаса олӧмӧ пӧртысь власьт органъяслысь удж
котыртӧмсӧ да сыӧн ӧтувъя удж нуӧдан пӧрадоксӧ (водзӧ – Гарантияяс).

2.  Инвестиция  удж  нуӧдысь  субъектлы  (водзӧ  –  Принципал)
Гарантияяс  сетӧм йылысь сёрнитчӧм бала,  Гарантия бала,  Принципалӧн
гарантлы регресс пӧрадокын ӧтувъя мында бергӧдӧм серти, мыйта гарант
мынтӧма  Гарантия  серти  кӧсйысьӧмъяс  олӧмӧ  пӧртӧм  (мыйтакӧ  олӧмӧ
пӧртӧм) могысь, водзӧ лоны вермана кӧсйысьӧмъяс сыӧн олӧмӧ пӧртӧмсӧ
могмӧдӧм  йылысь  сёрнитчӧм  бала,  поручительствоӧн  дасьтӧм  серти
уполномочитӧм  органӧн  (водзӧ  – Гарант)  лоӧ  Коми  Республикаса  сьӧм
овмӧс министерство.

Принципиалъяслысь,  кодъяслы  вермӧны  сетны  Гарантияяс,
инвестиция проектъяс  конкурс  серти  бӧрйӧмсӧ  нуӧдысь  уполномочитӧм
органӧн лоӧ Коми Республикаса экономика сӧвмӧдан да промышленносьт
министерство (водзӧ – Министерство).



Принципалӧн  регресс  пӧрадокын  Гарантлы  ӧтувъя  мындасӧ
бергӧдӧм  серти,  мыйта  Гарант  мынтӧма  Гарантия  серти  кӧсйысьӧмъяс
олӧмӧ  пӧртӧм  (мыйтакӧ  олӧмӧ  пӧртӧм)  могысь,  водзӧ  лоны  вермана
кӧсйысьӧмъяс  сыӧн  олӧмӧ  пӧртӧмсӧ  могмӧдӧм  йылысь  сёрнитчӧм  бала
эмбур  вылӧ  залогӧн  дасьтӧм  серти  уполномочитӧм  органӧн  лоӧ  Коми
Республикаса эмбур да му йитӧдъяс комитет.

3.  Министерство  бердын  инвестиция  проектъяс  бӧрйысь
ведомствокостса  комиссия (водзӧ  –  Комиссия)  примитӧ  инвестиция
проектъяссӧ конкурс серти бӧрйӧмсӧ прӧйдитӧмаӧн (прӧйдиттӧмӧн) шуӧм
йылысь  да  Гарантияяс  сетны  позянлун  (позьтӧмлун)  йылысь
заключениесӧ.

Комиссияӧ  пырысьясыс  да  Комиссиялӧн  уджаланартыс
вынсьӧдсьӧны Министерстволӧн тшӧктӧдӧн. 

4.  Гарантияясыс  могмӧдӧны  Принципиалӧн  сылысь  сьӧм
кӧсйысьӧмъяс, кутшӧмъяс артмисны сёрнитчӧмысь либӧ мукӧд сделкаысь,
колана  ногӧн  олӧмӧ  пӧртӧмсӧ  морт  водзын,  кодлы  сетӧма  Гарантиясӧ
(водзӧ – Бенефициар).

Гарантияяс оз позь сетны суйӧрсайса юридическӧй кывкутысьясӧн,
сы  лыдын  офшорнӧй  компанияясӧн,  кӧсйысьӧмъяс  олӧмӧ  пӧртӧмсӧ
могмӧдӧм  вылӧ,  а  сідзжӧ  сэк,  кор  Гарантияяс  серти  Бенефициаръясӧн
(Гарантияяс кындзи, кутшӧмъясӧс урчитӧма Россия Федерацияса сьӧмкуд
кодекслӧн  1151 статьяӧн  (водзӧ  –  РФ  СК)  лоӧны  индӧм  юридическӧй
кывкутысьяс.  Индӧм  суйӧрсайса  юридическӧй  кывкутысьяс,  сы  лыдын
офшорнӧй компанияяс, да россияса юридическӧй кывкутысьяс, кодъяслӧн
уставнӧй (складочнӧй) капиталын офшорнӧй компанияяслӧн пайыс ӧтлаын
вевтыртӧ  50  прӧчент,  оз  вермыны  лоны  Принципиалъясӧн  да  (либӧ)
Бенефециаръясӧн индӧм Гарантияяс серти.

Гарантияыс,  кутшӧмӧс  сетӧма  тайӧ  пунктлысь  корӧмъяссӧ
торкалӧмӧн,  сы  лыдын  лоӧмторъяс  вӧсна,  кутшӧмъясысь  Гарант,
Бенефициар  либӧ  Принципиал  оз  кывкутны,  а  сідзжӧ  татшӧм Гарантия
сетӧм  йылысь  сёрнитчӧмыс  абу  вынаӧсь. Кӧсйысьӧмъяс  збыльмӧдӧмыс
татшӧм Гарантия серти, а сідзжӧ Гарантия серти, кутшӧмӧс сетӧма тайӧ
пунктын индӧм корӧмъясӧ кутчысьӧмӧн, кутшӧмӧс олӧмӧ пӧртӧм йылысь
корӧмъяс  сетан  кад  вылӧ  Бенефициарӧн  (Бенефециар  кындзи  Гарантия
серти, кутшӧмӧс урчитӧма РФ СК 1151 статьяӧн) да (либӧ) Принципиалӧн
лоӧ юридическӧй кывкутысь, коді лӧсялӧ тайӧ пунктса мӧд абзацын индӧм
корӧмъяслы, оз збыльмӧдсьы.

Сэк,  кор  татшӧм  Гарантия  серти  кӧсйысьӧмъяссӧ  вӧлі  олӧмӧ
пӧртӧма  тырвыйӧ  либӧ  кутшӧм-либӧ  юкӧнын,  Гарантия  серти  мынтӧм



сьӧмсӧ  Бенефициарлы  колӧ  бергӧдны  Коми  Республикаса
республиканскӧй сьӧмкудйӧ.

Гарантияяссӧ оз сетны овмӧс нуӧдысь товариществояслысь, овмӧс
нуӧдысь  уджъёртъяслысь,  производственнӧй  кооперативъяслысь,  канму
(муниципальнӧй) ӧтувъя предприятиеяслысь (канму ӧтувъя предприятиеяс
кындзи, кодъяслӧн эмбурыс  овмӧс нуӧдан инӧд серти лоӧ налӧн да пырӧ
Коми  Республикаса  канму  эмбурӧ,  кодъяс  сетӧны  канму  гарантияяссӧ
татшӧм  канму  ӧтувъя  предприятиеяслӧн  кӧсйысьӧмъяс  серти),  абу
коммерческӧй  организацияяслысь,  крестьяна  (фермер)  овмӧсъяслысь,
асшӧр уджалысьяслысь да торъя йӧзлысь кӧсйысьӧмъяс олӧмӧ пӧртӧмсӧ
могмӧдӧм вылӧ.

Гарантиясӧ  сетӧны  валютаын,  кутшӧмӧн  петкӧдлӧма  шӧр
кӧсйысьӧмлысь ӧтувъя мындасӧ.

Гарантияяссӧ сетӧны татшӧм условиеясӧ кутчысигӧн:
Принципаллӧн финансӧвӧй состояниеыс шӧркодь;
Принципал,  бокӧвӧй  морт  Гарантия  сетан  кадпасӧдз  сетӧма

Принципал  дорӧ  Гарантлысь  регресснӧй  корӧмсӧ  могмӧдӧм  серти,  мый
артмӧ Гарантиясӧ тырвыйӧ либӧ кутшӧм-либӧ юкӧнын олӧмӧ пӧртӧмкӧд
йитӧдын,  Принципаллысь  РФ  СК  1153 статьяса,  Россия  Федерацияса
оланпастэчасса  да  Коми  Республикаса  оланпастэчасса  корӧмъяслы
лӧсялысь кӧсйысьӧмъяс олӧмӧ пӧртӧмсӧ могмӧдӧм;

Гарантия  серти,  кутшӧмӧс  водзджык сетӧма  Коми Республикалы,
Принципаллӧн, сылӧн Поручительяслӧн (Гарантъяслӧн) Коми Республика
водзын сьӧм кӧсйысьӧмъяс серти нюжӧдӧм (ладмӧдтӧм) уджйӧзлӧн, вот,
ӧктас,  страхӧвӧй взносъяс,  пеняяс,  штрапъяс,  прӧчентъяс  мынтӧм серти
олӧмӧ  пӧрттӧм  кӧсйысьӧм,  кутшӧмъясӧс  колӧ  мынтыны  вот  да  ӧктас
йылысь Россия Федерацияса оланпастэчас серти, а сідзжӧ Принципаллӧн,
коді  лоӧ  публичнӧй-инӧда  котырӧн, нюжӧдӧм  (ладмӧдтӧм)  уджйӧзлӧн
абутӧмлун;

Принципал серти  оз нуӧдсьы выль ног котыртӧм, бырӧдӧм серти
уджъяс,  Принципал  серти  абу  панӧма мынтысьны  вермытӧмлун
(банкротство) йылысь делӧ серти производство.

Колӧ,  медым  инвестиция  проектыс,  кутшӧмӧс  збыльмӧдӧм  вылӧ
Принципал кӧсйӧ босьтны Гарантияяс, лӧсяліс татшӧм муртӧсъяслы:

1) лӧсяліс 2035 воӧдз период вылӧ Коми Республикаӧс социальнӧй
да экономика боксянь сӧвмӧдан стратегиялы да (либӧ)  шӧр кадся да дыр
кадся  периодъяс  вылӧ  Коми  Республикаӧс  социальнӧй  да  экономика
боксянь сӧвмӧдан мукӧд стратегиялы, уджтасъяслы да концепцияяслы;



2)  вӧлі  пыртӧма  вынсьӧдӧм  бизнес-план  да  документъяс,
кутшӧмъяс эскӧдӧны инвестиция проектлысь безопасносьтсӧ (инвестиция
проектъяс  серти,  кутшӧмъяс  серти  безопасносьт  вылӧ  экспертиза
нуӧдӧмыс лоӧ быть коланаӧн Россия Федерацияса оланпастэчас серти), а
сідзжӧ Гарантияяс босьттӧг инвестиция проект збыльмӧдны позьтӧмлунсӧ
подулалӧм;

3) сыын урчитӧма бур финансӧвӧй, сьӧмкуд да социальнӧй окталун,
кутшӧмӧс  шуӧма  татшӧмӧн  Коми  Республикаса  Веськӧдлан  котырлӧн
2010 во ӧшым тӧлысь 31 лунся 522 №-а шуӧмӧн вынсьӧдӧм Пӧрадокын (5
№-а содтӧд);

4)  колӧ,  медым  инвестиция  проект вештыны  верман
дисконтируйтан кадколастыс вӧлі 10 воысь эз дырджык.

Коми Республикаса Веськӧдлан котыр урчитӧ содтӧд муртӧсъяссӧ,
мыйлы колӧ, медым лӧсялісны Принципиаллӧн инвестиция проектъясыс
торъя удж сфераясын.

5.  Гарантияяссӧ  Принципиаллы сетӧны  конкурс серти  бӧрйӧмлӧн
бӧртасъяс  серти (водзӧ  –  Конкурс),  кутшӧмъяс  лӧсялӧны  «Коми
Республика  мутасын  инвестиция  удж  йылысь»  Коми  Республикаса
Оланпасӧн урчитӧм корӧмъяслы, РФ СК-ын 1152 статьялӧн 1 юкӧнса 11

пунктӧн  да  «Коми  Республикаын  сьӧмкуд  система  да  сьӧмкуд  процесс
йылысь»  Коми  Республикаса  Оланпаслӧн  36  статьяӧн  индӧм  условиеяс
вылын (водзӧ – 88-РЗ №-а Оланпас).

6.  Гарантияяссӧ  сетӧны  канму  гарантияяслӧн  ӧтувъя  мындаын,
мыйта колӧ сетны Коми Республикаса канму гарантияяслӧн уджтас серти
Россия  Федерацияса  валютаын,  кутшӧмӧс  вынсьӧдӧма  лӧсялан
финансӧвӧй  во  да  планӧвӧй  период  вылӧ  Коми  Республикаса
республиканскӧй сьӧмкуд йылысь Коми Республикаса оланпасӧн.

7.  Гарантияяссӧ  сетӧны  Гарантлӧн  Принципал  дорӧ  регресснӧй
корӧм вылӧ инӧдӧн.  Гарантиясӧ сетӧны Принципиалӧн, бокӧвӧй мортӧн
Принципал  дорӧ  Гарантлысь  регресснӧй  корӧмсӧ  могмӧдӧм  серти
Принципиаллысь  кӧсйысьӧмъяс  олӧмӧ  пӧртӧмсӧ  могмӧдӧм,  мый  артмӧ
татшӧм Гарантиясӧ тырвыйӧ либӧ кутшӧм-либӧ юкӧнын олӧмӧ пӧртӧмкӧд
йитӧдын РФ СК-лӧн 1153 статьяса положениеяс серти.

8.  Сыкӧд  йитӧдын,  мый  Гарантияяслысь  юкӧнсӧ  тырвыйӧ  либӧ
мыйкӧ  мында  пӧртӧма  олӧмӧ,  Принципал  дорӧ  Гарантлысь  регресснӧй
корӧмсӧ могмӧдӧм серти Принципиаллысь кӧсйысьӧмъяс олӧмӧ пӧртӧмсӧ
могмӧданногъясӧн вермасны лоны сӧмын банкса гарантияяс, юридическӧй
кывкутысьяслӧн поручительствояс, эмбур залогӧ сетӧм. Принципал дорӧ
Гарантлысь  регресснӧй  корӧмсӧ  могмӧдӧм  серти  Принципиаллысь



кӧсйысьӧмъяс  олӧмӧ  пӧртӧмсӧ   могмӧдӧмын  быть  колӧ  зумыдлун
(инанлун) серти колана тшупӧд, а сідзжӧ колӧ, медым сійӧ лӧсяліс РФ СК
932 статьяса 3 пунктлӧн коймӧд – квайтӧд абзацъясӧн урчитӧм корӧмъяслы.

Принципал дорӧ Гарантлысь регресснӧй корӧмсӧ могмӧдӧм серти
Принципиаллысь кӧсйысьӧмъяс олӧмӧ пӧртӧмсӧ могмӧдан медічӧт ыджда
(ӧтувъя мында) Гарантия серти Принципиаллӧн финансӧвӧй состояниелӧн
бур  тшупӧдкӧд  йитӧдын  урчитсьӧ  Коми  Республикаса  сьӧм  овмӧс
министерствоӧн  Коми  Республикаса  Веськӧдлан  котырӧн  урчитӧм
пӧрадокын.

9. Гарантияяс босьтӧм вылӧ колӧны татшӧм документъяс:
1)  Гарантия  сетӧм  вылӧ  заявка  (сетсьӧ  бумага  вылын  да

электроннӧя)  Министерствоӧн  вынсьӧдӧм  форма  серти,  кытчӧ  пыртӧны
татшӧм тӧдмӧгъяс:

а) сы йылысь, мый Принципиал кутчысьӧ инвестиция проект олӧмӧ
пӧртӧмкӧд йитчӧм ӧтувъя рӧскод торйӧн арталан условиеясӧ;

б) сы йылысь, мый Принципиал серти оз нуӧдны бырӧдӧм, выль ног
котыртӧм либӧ банкротство серти уджъяс;

в)  сы  йылысь,  мый  заявка  сетан  кадпас  вылӧ  Принципиаллӧн
удждон серти нюжӧдӧм уджйӧзыс абу;

г) сы йылысь, мый  Принципиаллӧн  Коми Республикалы водзджык
сетӧм Гарантия серти  Коми Республика водзын сьӧм кӧсйысьӧмъяс серти
нюжӧдӧм  (ладмӧдтӧм)  уджйӧзыс,  а  сідзжӧ  Принципиаллӧн,  коді  лоӧ
публичнӧй-инӧда котыр, нюжӧдӧм (ладмӧдтӧм) уджйӧзыс;

д) сы йылысь, мый Принципал серти оз нуӧдны выль ног котыртӧм
либӧ бырӧдӧм серти удж; 

е)  сы  йылысь,  мый  Принципал  серти  абу  панӧма мынтысьны
вермытӧмлун (банкротство) йылысь делӧ серти производство;

ж)  сы  йылысь,  мый  Принципал  да  (либӧ)  Бенефициар  оз  лоны
суйӧрсайса юридическӧй кутысьясӧн, сы лыдын офшорнӧй компанияясӧн,
а  сідзжӧ налӧн уставнӧй  (складочнӧй)  капиталын  офшорнӧй
компанияяслӧн пайыс ӧтлаын вевтыртӧ 50 прӧчент;

2) Принципиаллӧн учредитан документъяс;
3) Юридическӧй кывкутысьяслӧн ӧтувъя канму реестрысь выписка,

кутшӧмӧс лӧсьӧдӧма Гарантия сетӧм вылӧ заявка сетан лунсянь 30 лунысь
абу водзджык;

4) Принципиал нимсянь вӧчӧмторъяс збыльмӧдӧм вылӧ мортлысь
уджмогъяссӧ  эскӧдысь  документ  оланпастэчас  серти;  сэк,  кор  инӧдсӧ
сетӧма  мӧд  мортлы  –  Принципиал  нимсянь  документъяс  сетан  да
кырымалан инӧд вылӧ содтӧд эсканпас;



5) бӧръя 2 финансӧвӧй воысь (либӧ уджалан став периодысь сэк,
кор уджсӧ збыльмӧдӧма кык финансӧвӧй воысь этшаджык), а сідзжӧ бӧръя
отчётнӧй  кадпас  вылӧ  бухгалтерскӧй  вося  отчётносьт,  кытчӧ  пырӧны
бухгалтерскӧй  балансъяс,  чуктӧс  да  убытка  йылысь  отчётъяс,  на  дорӧ
содтӧдъяс да гӧгӧрвоӧдана гижӧдъяс;

6) сёрнитчӧм либӧ мӧд сделка, мый серти артмӧны Принципиаллӧн
Бенефициар  водзын  сьӧм  кӧсйысьӧмъяс,  (налӧн  проектъяс)  став
вежсьӧмъясӧн да содтӧдъясӧн, сы лыдын сьӧм кӧсйысьӧмъяс олӧмӧ пӧртан
график (график бала);

7)  документъяслӧн  реестр,  кутшӧмъяс  эскӧдӧны  збыльвывса
инвестиция ӧтувъя рӧскодлысь ыдждасӧ (объектъяс капитальнӧя стрӧитны
(выльмӧдны)  кӧсйӧм  йылысь  сёрнитчӧмъяс  (контрактъяс)  либӧ
сёрнигижӧдъяс, стрӧитчан донлӧн ӧтувъя сметнӧй рӧштшӧтъяс), реестрлӧн
форма серти, кутшӧмӧс вынсьӧдӧма Министерствоӧн;

8) бӧръя 2 финансӧвӧй воысь (либӧ уджалан став периодысь, кор
уджсӧ збыльмӧдӧма кык финансӧвӧй воысь этшаджык) да заявление сетан
кадпас вылӧ сетӧм балансъяс серти банкъясысь кредитъяс серти уджйӧзсӧ
гӧгӧрвоӧдӧм, кредиторъясӧс, уджйӧзлысь ыдждалунсӧ, кредитъяс босьтан
да  вештан  кадпасъяссӧ,  найӧс  могмӧдан  сикасъяссӧ,  прӧчент  ставкасӧ,
найӧс вештан тшӧкыдлунсӧ, нюжӧдӧм кӧсйысьӧмъяслысь ӧтувъя мындасӧ
индӧмӧн, кытчӧ пырӧны тшӧтш прӧчентъяс да штрапъяс, пыртӧмӧн;

9)  вот,  ӧктас,  страхӧвӧй  взносъяс,  пеня,  штрапъяс,  прӧчентъяс
мынтӧм  серти  кӧсйысьӧмъяс  Принципиалӧн  мынтӧмсӧ  эскӧдысь  вот
органлӧн справка, кутшӧмӧс лӧсьӧдӧма Гарантия сетӧм вылӧ заявка сетан
лунӧдз 30 лунысь абу водзджык;

10)  производство  вылын  неминучаясысь  да  уджсикас  серти
висьӧмъясысь  социальнӧя  быть  страхуйтӧм  вылӧ  страхӧвӧй  взносъяс
мынтӧм серти кӧсйысьӧмъяс  Принципалӧн олӧм пӧртӧм йылысь  Россия
Федерацияса социальнӧя страхуйтан фондлӧн Коми Республикаын мутас
юкӧнысь  справка,  мый  лӧсьӧдӧма  Гарантия  сетӧм  вылӧ  заявка  сетан
лунӧдз 30 лунысь абу водзджык;

11)  тӧдмӧгъяс  сы  йылысь,  мый  эмӧсь  экспертнӧй  заключениеяс
(либӧ  экспертнӧй  заключениеясысь  выпискаяс),  кутшӧмъяс  эскӧдӧны
инвестиция  проектлысь  безопасносьтсӧ  (инвестиция  проектъяс  серти,
кутшӧмъяс  серти  безопасносьт  вылӧ  экспертиза  нуӧдӧмыс  лоӧ  быть
коланаӧн Россия Федерацияса оланпастэчас серти)  (индӧм документъяссӧ
содтӧмӧн);

12) тӧдмӧгъяс сы йылысь, мый эм проектнӧй документациялӧн да
инженернӧй  корсьысьӧмъяс  серти  бӧртасъяслӧн  экспертиза  серти



заключение (либӧ заключниеысь выписка)  (инвестиция проектъяс  серти,
кутшӧмъяс  серти  экспертиза  нуӧдӧмыс  лоӧ  быть  коланаӧн  Россия
Федерацияса оланпастэчас серти) (индӧм документъяссӧ содтӧмӧн);

13) тӧдмӧгъяс сы йылысь, мый эм удж збыльмӧдӧм вылӧ лицензия
либӧ  торъя  сикас  либӧ  сикасъяса  удж  збыльмӧдны  позянлун  сетан
эскӧдангижӧд,  кутшӧмӧс  сетӧма  лӧсялана  юкӧнын  (уджалан  сфераын)
асьсӧ регулируйтысь организацияӧн, сэк, кор оланпастэчас серти лӧсялана
удж сикас  вӧчӧм вылӧ колӧны лӧсялана  лицензияяс  либӧ эскӧдангижӧд
(индӧм документъяссӧ содтӧмӧн);

14)  бизнес-план,  кутшӧмӧс  вынсьӧдӧма  Принципалӧн  да  кӧні
донъялӧма инвестиция проект збыльмӧдӧмлысь финансӧвӧй да экономика
боксянь окталунсӧ да подулалӧма бур социальнӧй бӧртасъяссӧ, кутшӧмъяс
йитчӧмаӧсь  инвестиция  проект  збыльмӧдӧмкӧд,  кытчӧ  пыртӧма  татшӧм
юкӧдъяс:

титульнӧй лист;
водзкыв либӧ проектлӧн резюме;
отрасльын лоӧмторъяссӧ анализируйтӧм;
инвестиция план;
производственнӧй план;
маркетинг серти план;
котыртан план;
финансӧвӧй план;
рискъяс донъялӧм;
вӧр-ва дӧзьӧритӧм;
заключение.
Бизнес-плансӧ сетӧны бумага вылын да электроннӧя;
15) Россия Федерацияса сьӧмкуд системалӧн сьӧмкудъясӧ мынтӧм

да  (либӧ)  мынтыны кӧсъян  вот,  ӧктас  да  быть  мынтыны колана  мукӧд
мынтӧм  йылысь  тӧдмӧгъяс  форма  серти,  мый  вынсьӧдӧма
Министерствоӧн;

16)  овмӧс удж нуӧдан медшӧр финансӧвӧй петкӧдласъяс  йылысь
тӧдмӧгъяс форма серти, мый вынсьӧдӧма Министерствоӧн;

17)  тӧдмӧгъяс  сы  йылысь,  мый  эм  медшӧр  кӧсйысьӧм  серти
Принципаллысь кӧсйысьӧмъяс олӧмӧ пӧртӧмсӧ мукӧд могмӧдӧм (Гарантия
кындзи) (нимсӧ, ӧтувъя мындасӧ да могмӧдан кадколастсӧ индӧмӧн);

18) Гарантияяс босьтан коланлунсӧ подулалӧм;
19)  Гарантия  сетігӧн  Принципиаллысь  финансӧвӧй  состояниесӧ

анализируйтан  бӧртасъяс  серти  Коми  Республикаса  сьӧм  овмӧс



министерстволӧн  заключение,  кутшӧмӧс  дасьтӧма  Коми  Республикаса
Веськӧдлан котырӧн урчитӧм пӧрадокын;

20)  Гарантлысь  регресснӧй  корӧмсӧ  могмӧдӧм  серти
Принципиаллысь кӧсйысьӧмъяс олӧмӧ пӧртӧмсӧ могмӧдан медічӧт ыджда
(ӧтувъя мында) йылысь Коми Республикаса сьӧм овмӧс министерстволӧн
заключение, кутшӧмӧс дасьтӧма Коми Республикаса Веськӧдлан котырӧн
урчитӧм пӧрадокын;

21)  могмӧдӧмын тырманлун,  зумыдлун да инанлун йылысь Коми
Республикаса  сьӧм  овмӧс  министерстволӧн  заключение,  кутшӧмӧс
Принципиал,  бокӧвӧй  морт  сетӧма  Принципал  дорӧ  Гарантлысь
регресснӧй  корӧм,  мый  артмӧ  Гарантиясӧ  тырвыйӧ  либӧ  мыйкӧ  мында
олӧмӧ  пӧртӧмкӧд  йитӧдын,  могмӧдӧм  серти  Россия  Федерацияса
оланпастэчаслӧн да Коми Республикаса оланпастэчаслӧн корӧмъяс серти,
кутшӧмӧс  дасьтӧма  Коми  Республикаса  Веськӧдлан  котырӧн  урчитӧм
пӧрадокын.

Тайӧ пунктса 1,  7,  15  да  16 пунктувъясын индӧм документъяссӧ
Принципиалӧн лӧсьӧдӧм вылӧ вынсьӧдӧм формаяссӧ йӧзӧдӧны «Ӧтуввез»
юӧртан  да  телекоммуникация  везйын  Министерстволӧн  официальнӧй
сайтын найӧс вынсьӧдан лунсянь 5 уджалан лун чӧжӧн.

Сэк,  кор  Коми  Республикаса  Веськӧдлан  котыр  урчитӧ  содтӧд
муртӧсъяс,  кутшӧмъяс  серти  колӧ,  медым  торъя  удж  сфераясын
Принципиалъяслӧн инвестиция проектъяс налы лӧсялісны, Принципиалъяс
тайӧ пунктын лыддьӧдлӧм документъяс дорӧ содтӧд сетӧны документъяс,
кутшӧмъяс эскӧдӧны индӧм содтӧд муртӧсъяслы инвестиция проектлысь
лӧсялӧмсӧ  (водзӧ  лӧсялӧмӧн  –  муртӧсъяс  серти  содтӧд  документъяс,
содтӧд муртӧсъяс).

Министерство примитӧ да пасйӧ тайӧ пунктын индӧм заявкаяссӧ да
документъяссӧ  налӧн  воан  лунӧ.  Документъяс  сетан  кадпасӧн  сэк,  кор
найӧс  сетӧма  Принципалӧн  (дӧвереннӧй  морт  пыр),  лыддьыссьӧ
Министерствоын  документъяс  пасъян  кадпас.  Сэк,  кор  документъяссӧ
вайӧны пошта связь организацияяс либӧ корреспонденция вайысь мукӧд
организацияӧн,  найӧс  сетан  кадпасӧн  лыддьыссьӧ  документъяс  ыстанін
серти пошта связь  организациялӧн либӧ корреспонденция вайысь мукӧд
организациялӧн штемпель вылын индӧм кадпас.

Принципиалсянь  документъяс  воан  кадпасӧн  лыддьыссьӧ
Министерствоын документъяс пасъян кадпас.

Принципиал ачыс сетӧ документъяссӧ, кутшӧмъясӧс индӧма  тайӧ
пунктса 1 да 2, 4 - 8, 11 - 21 пунктувъясын.



Министерство  корӧ  тайӧ  пунктса  9  да  10 пунктувъясын  индӧм
документъяссӧ  ведомствокостса  юӧрӧн  йитчан  пӧрадокын  канму
органъясысь  да  организацияясысь,  кодъяслӧн  веськӧдлӧм  улӧ  найӧ
пырӧны, заявка воан лунсянь 2 уджалан лун чӧжӧн сэк, кор Принципиал
ачыс абу сетӧма индӧм документъяссӧ.

Заявка  воан  лунсянь  2  уджалан  лун  чӧжӧн  Министерство  ачыс
босьтӧ тайӧ пунктса 3 пунктулын индӧм документсӧ «Ӧтуввез» юӧртан да
телекоммуникация  везйын  Россияса  федеральнӧй  вот  службалӧн
официальнӧй сайтысь сэк, кор индӧм документъяссӧ Принципиал ачыс абу
сетӧма.

Министерство  документъяс  воан  лунсянь  5  уджалан  лун  чӧжӧн
вӧчӧ документъяслысь копияяс, кутшӧмъясӧс индӧма тайӧ пунктса 2 - 6, 8,
11 -  14 пунктувъясын,  эскӧдӧ  найӧс,  оформитӧ  документъяс  босьтӧм
йылысь гижсьӧг документъяс сетан лыддьӧг да кадпас индӧмӧн да ачыс
сетӧ  Принципиаллы  (дӧвереннӧй  морт  пыр)  индӧм  гижсьӧгсӧ  да
документъяслысь оригиналъяссӧ, кутшӧмъясӧс индӧма тайӧ абзацын, либӧ
ыстӧ  найӧс  пошта  пыр  Принципиаллы  ыстӧм  документъяссӧ  быть
опишитӧмӧн.

Принципал  вермӧ  сетны  Министерствоӧ  федеральнӧй
оланпастэчасӧн урчитӧм пӧрадокын документъяслысь эскӧдӧм копияяссӧ,
кутшӧмъясӧс индӧма тайӧ пунктса 2 - 6, 8, 11 - 14 пунктувъясын.

10. Гарантияяс сетӧм вылӧ:
Министерство йӧзӧдӧ йӧзӧс юӧртан средствоясын Конкурс нуӧдӧм

йылысь извещение, кытчӧ пырӧны татшӧм тӧдмӧгъяс:
Конкурслӧн предмет;
Конкурсӧ пырӧдчӧм вылӧ заявкаяс сетан пӧрадок, ин да кадколаст;
документъяслӧн лыддьӧг, кутшӧмъясӧс Принципиал сетӧ Конкурсӧ

пырӧдчӧм вылӧ;
Министерстволӧн инпас да йитчан телефон.
Принципал Конкурс нуӧдӧм йылысь извещение йӧзӧдан лунсянь 45

уджалан  лун  чӧжӧн  ыстӧ  Министерствоӧ  тайӧ  Пӧрадоклӧн  9  пунктын
индӧм документъяссӧ.

Министерство  документъяс  воан  лунсянь  15  уджалан  лун  чӧжӧн
водзвыв  найӧс  донъялӧ  комплектносьт,  сюрӧс,  формаяс  да  найӧс  сетан
кадколаст  серти  корӧмъяслы  лӧсялӧм  вылӧ.  Тайӧ  абзацын  индӧм
кадколастӧ документъяс водзвыв донъялан бӧртасъяс серти оформитӧны
комплектносьт,  сюрӧс,  формаяс  да  найӧс  сетан  кадколаст  серти
корӧмъяслы  лӧсялӧм  (лӧсявтӧмлун)  йылысь  заключение  (водзӧ  –
документъяслӧн  урчитӧм  корӧмъяслы  лӧсялӧм  (лӧсявтӧм)  йылысь



заключение).  Тайӧ  жӧ  кадколастӧ  Министерствоӧ  сетӧм  документъяс
подув вылын водзвыв прӧверитӧ Принципиалсӧ сы серти,  лӧсялӧ-ӧ сійӧ
оланпастэчаслӧн  корӧмъяслы,  мый  серти  бӧртасъяссӧ  пыртӧны  индӧм
заключениеӧ.

Принципиаллӧн  да  Принципиалӧн  сетӧм  документъяслӧн  тайӧ
Пӧрадоклӧн  4,  5 да  9 пунктъясӧн урчитӧм корӧмъяслы  лӧсявтӧмлун (абу
тырвыйӧлун,  абу  стӧчлун),  а  сідзжӧ  документъяс  сетан  кадколастъяс
торкалӧм лоӧны документъяс водзӧ видлалӧмын ӧткажитан подулӧн.

Министерство  документъяслӧн урчитӧм корӧмъяслы лӧсявтӧмлун
йылысь  заключение  оформитан  лунсянь  2  уджалан  лун  чӧжӧн примитӧ
документъяс  водзӧ  видлалӧмын ӧткажитӧм йылысь помшуӧм,  дасьтӧ да
ыстӧ  Принципиаллы  сы  серти  примитӧм  помшуӧм  йылысь  гижӧм
уведомление.

Принципал, код серти примитӧма документъяс водзӧ видлалӧмын
ӧткажитӧм йылысь помшуӧм,  тырмытӧмторъяссӧ бырӧдӧм бӧрын вермӧ
выль пӧв шыӧдчыны тайӧ пунктса сизимӧд абзацӧн урчитӧм кадколастӧ.

Документъяс  серти,  кутшӧмъясӧс  индӧма  тайӧ  Пӧрадоклӧн  9
пунктса  1-8,  11-18  пунктувъясын,  стӧчлунсӧ  эскӧдӧны  документъяссӧ
лӧсялана эскӧдӧмӧн.

11. Министерство тайӧ Пӧрадоклӧн 9 пунктын индӧм документъяс
воан лунсянь 2 уджалан лун чӧжӧн, ыстӧ содтӧд документъяссӧ муртӧсъяс
серти  Коми  Республикаса  олӧмӧ  пӧртысь  власьт  органӧ,  коді
координируйтӧ да регулируйтӧ лӧсялана отрасльын (веськӧдлана сфераын)
уджсӧ (водзӧ – олӧмӧ пӧртысь власьт орган).

Олӧмӧ пӧртысь власьт орган содтӧд документъяс воан лунсянь 10
уджалан  лун  чӧжӧн  муртӧсъяс  серти  донъялӧ  индӧм  документъяссӧ
инвестиция проектлӧн содтӧд муртӧсъяслы лӧсялӧм вылӧ. Тайӧ донъялӧм
бӧрын олӧмӧ пӧртысь власьт орган дасьтӧ инвестиция проектлӧн содтӧд
муртӧсъяслы  лӧсялӧм  (лӧсявтӧмлун)  йылысь  заключение,  кутшӧмӧс
кырымалӧма  олӧмӧ  пӧртысь  власьт  органӧн  юрнуӧдысь,  да  сійӧс
кырымалан  лунсянь  3  уджалан  лун  чӧжӧн  ыстӧ  Министерствоӧ
документъяскӧд,  кутшӧмъяс  эскӧдӧны  инвестиция  проектлысь  содтӧд
муртӧсъяслы лӧсялӧмсӧ. Министерство ачыс дасьтӧ инвестиция проектлӧн
содтӧд муртӧсъяслы лӧсялӧм (лӧсявтӧмлун) йылысь заключениесӧ сэк, кор
сійӧ  лоӧ  Коми  Республикаса  олӧмӧ  пӧртысь  власьт  оранӧн,  коді
координируйтӧ да регулируйтӧ лӧсялана отрасльын (веськӧдлана сфераын)
уджсӧ.

Инвестиция  проектлӧн  содтӧд  муртӧсъяслы  лӧсявтӧмлун  йылысь
заключениелӧн  эмлун  лоӧ  Принципиалӧн  Конкурс  вылӧ  сетӧм



документъяс водзӧ видлалӧмын ӧткажитан подулӧн. Инвестиция проектсӧ
шуӧны содтӧд муртӧсъяслы лӧсявтӧмӧн сэк, кор проектыс оз лӧсяв кӧть
ӧти содтӧд муртӧслы.

Министерство  инвестиция  проектлӧн  содтӧд  муртӧсъяслы
лӧсявтӧмлун  йылысь  заключение  подув  вылын  индӧм  заключение  воан
лунсянь (кырымалан лунсянь – сэк, кор олӧмӧ пӧртысь власьт органӧн лоӧ
Министерство) 5 уджалан лун чӧжӧн ыстӧ Принципиаллы Принципиалӧн
Конкурс вылӧ сетӧм документъяс водзӧ видлалӧмын ӧткажитӧм йылысь
гижӧм уведомление.

12.  Министерство  документъяслӧн  урчитӧм  корӧмъяслы  лӧсялӧм
йылысь  заключение  оформитан  да  инвестиция  проектлӧн  содтӧд
муртӧсъяслы лӧсялӧм йылысь заключение воан лунсянь 15 уджалан лун
чӧжӧн  донъялӧ  инвестиция  проектлысь  окталунсӧ  Пӧрадок  серти,
кутшӧмӧс вынсьӧдӧма Коми Республикаса Веськӧдлан котырлӧн  2010 во
ӧшым  тӧлысь  31  лунся  522  №-а  шуӧмӧн  (5  №-а  содтӧд),  да  дасьтӧ
инвестиция  проектлӧн  окталун  серти  экспертнӧй  заключение  (водзӧ  –
экспертнӧй  заключение)  Пӧрадок  дорӧ  содтӧдын  индӧм  форма  серти,
кутшӧмӧс вынсьӧдӧма Коми Республикаса Веськӧдлан котырлӧн 2010 во
ӧшым тӧлысь 31 лунся 522 №-а шуӧмӧн (5 №-а содтӧд). 

Экспертнӧй  заключениесӧ  дасьтӧны  татшӧм  аслыспӧлӧслунъяссӧ
тӧд вылӧ босьтӧмӧн: 

экспертнӧй  заключениелӧн  2  юкӧдса  2.13  пунктӧ  пыртӧны
Гарантлысь  регресснӧй  корӧмсӧ  могмӧдӧм  серти  Принципиаллысь
кӧсйысьӧмъяссӧ олӧмӧ пӧртан медічӧт ыджда (ӧтувъя мында) йылысь, а
сідзжӧ  могмӧдан  тырманлун,  зумыдлун  да  инанлун  йылысь,  кутшӧмӧс
Принципиал,  бокӧвӧй  морт  сетӧма  Принципал  дорӧ  Гарантлысь
регресснӧй корӧмсӧ, мый артмӧ Гарантиясӧ тырвыйӧ либӧ мыйкӧ мында
олӧмӧ  пӧртӧмкӧд  йитӧдын,  Россия  Федерацияса  да  Коми  Республикаса
оланпастэчаслысь  корӧмъяс  могмӧдӧм  серти  Коми  Республикаса  сьӧм
овмӧс министерстволӧн заключениеяслысь кывкӧртӧдъяс;

экспертнӧй  заключениелӧн  3  юкӧдса  3.4  пунктӧ  пыртӧны
Принципиаллысь  финансӧвӧй  состояниесӧ  анализируйтӧм  бӧрын  Коми
Республикаса сьӧм овмӧс министерстволысь кывкӧртӧдъяс;

экспертнӧй  заключениелӧн  4  юкӧдӧ  пыртӧны  инвестиция
проектлӧн  содтӧд  муртӧсъяслы  лӧсялӧм  йылысь  заключениелысь
кывкӧртӧдъяс.

Министерствоӧн  юрнуӧдысь  кырымалӧ  экспертнӧй  заключениесӧ
тайӧ пунктса медводдза абзацӧн урчитӧм кадколастӧ.



13. Министерство экспертнӧй заключениеяс кырымалан лунсянь 3
уджалан  лун  чӧжӧн  лӧсьӧдӧ  да  электроннӧя  ыстӧ  Комиссияӧ
документъяслысь  пакетсӧ,  кытчӧ  пырӧны  Принципиалъясӧн  тайӧ
Пӧрадоклӧн  9  пункт  серти  сетӧм  документъяс,  инвестиция  проектлӧн
содтӧд  муртӧсъяслы  да  экспертнӧй  заключениеяслы  лӧсялӧм  йылысь
заключение.

Комиссия  Веськыдлун  да  экономика  да  социальнӧй  боксянь
медвылыс  бӧртасъясӧдз  воӧдчан  принцип  тӧд  вылӧ  босьтӧмӧн
документъяслӧн  пакет  воан  лунсянь 5  уджалан  лун  чӧжӧн  видлалӧ
документъяс, донъялӧ инвестиция проектъяслысь да Принципиалъяслысь
Гарантия  сетан  условиеяслы  да  корӧмъяслы  лӧсялӧмсӧ,  кутшӧмъясӧс
урчитӧма  тайӧ  Пӧрадокӧн,  да  примитӧ  инвестиция  проектъяс  конкурс
серти бӧрйӧмсӧ прӧйдитӧмаӧн (прӧйдиттӧмӧн) шуӧм да Гарантия сетны
позянлун (позьтӧмлун) йылысь заключение.

Заключениеын  инвестиция  проектъяс  конкурс  серти  бӧрйӧмсӧ
прӧйдитӧмаясӧн  шуӧм  йылысь  да  Гарантияяс  сетны  позянлун  йылысь
индӧны (быд инвестиция проект серти):

а) Принципиаллысь тыр ним вот мынтысьлысь юридическӧй инпас
да идентифицируйтан номер индӧмӧн;

б) инвестиция проектлӧн ним;
в)  кӧсйысьӧмлӧн  ӧтувъя  мында  да  кадколаст,  кӧсйысьӧм  сетан

медшӧр мог;
г) Принципал дорӧ Гарантлысь регресснӧй корӧмсӧ могмӧдӧм серти

Принципиаллысь кӧсйысьӧмъяссӧ збыльмӧданногъяс йылысь тӧдмӧгъяс;
д) Гарантиялӧн ӧтувъя мында да кадколаст.
Инвестиция  проектъяс  конкурс  серти  бӧрйӧмсӧ  прӧйдиттӧмӧн

шуӧм  йылысь  да  Гарантия  сетны  позьтӧмлун  йылысь  заключениеын
индӧны (быд инвестиция проект серти):

а) Принципиаллысь тыр ним вот мынтысьлысь юридическӧй инпас
да идентифицируйтан номер индӧмӧн;

б) инвестиция проектлӧн ним;
в)  инвестиция  проектъяс  конкурс  серти  бӧрйӧмсӧ  прӧйдиттӧмӧн

шуӧм  йылысь  да  Гарантияяс  сетны  позьтӧмлун  йылысь  заключение
примитан подувъяс.

Комиссия примитӧ Инвестиция проектъяс конкурс серти бӧрйӧмсӧ
прӧйдиттӧмӧн да Гарантияяс сетны позьтӧмӧн шуӧм йылысь заключениесӧ
татшӧм помкаяс серти:

Инвестиция  проектлӧн  тайӧ  Пӧрадоклӧн  4  пунктын  индӧм
муртӧсъяслы лӧсявтӧмлун;



кредитнӧй  сёрнитчӧм  серти  кӧсйысьӧмъяс  абу  колана  ногӧн
збыльмӧдӧмсӧ эрдӧдӧм (Принципиалӧн шӧр уджйӧз бергӧдан да прӧчент
мынтан  кадколастъяс  торкалӧм,  кутшӧмъясӧс  босьтӧны  кредитъясӧн
вӧдитчӧмысь);

вот,  ӧктас,  страхӧвӧй  взносъяс,  пеняяс,  штрапъяс,  прӧчентъяс,
кутшӧмъясӧс  колӧ  мынтыны  вот  да  ӧктас  йылысь  Россия  Федерацияса
оланпастэчас серти, мынтӧм серти збыльмӧдтӧм кӧсйысьӧмлӧн эмлун;

вот,  ӧктас  да  мукӧд  быть  мынтӧмъяс  серти  Россия  Федерацияса
сьӧмкуд системаса да сьӧмкудйысь ӧтдор канму фондъясса сьӧмкудъясӧ
уджйӧзлӧн эмлун;

уджалысьяслы удждон мынтӧм серти нюжӧдӧм уджйӧзлӧн эмлун;
Принципиал  серти  нуӧдӧны  выль  ног  котыртан  либӧ  бырӧдан

уджъяс; 
Принципиал серти панӧма банкротство йылысь делӧ;
инвестиция  проект  збыльмӧдӧмкӧд  йитчӧм  ӧтувъя  рӧскодлысь

торъя учёт нуӧдан условиеясӧ кутчысьтӧмлун;
 инвестиция  проект  серти  окталунлӧн  кывкӧрталан

коэффициентлӧн значениеыс ичӧтджык медыджыд значениеысь, кутшӧмӧс
урчитӧма Коми Республикаса Веськӧдлан котырлӧн 2010 во ӧшым тӧлысь
31 лунся 522 №-а шуӧмӧн урчитӧм Пӧрадок серти (5 №-а содтӧд);

Коми  Республика  водзын  сьӧм  кӧсйысьӧмъяс  серти  нюжӧдӧм
(ладмӧдтӧм)  уджйӧзлӧн,  а  сідзжӧ  Принципаллӧн,  коді  лоӧ  публичнӧй-
инӧда котырӧн, нюжӧдӧм (ладмӧдтӧм) уджйӧзлӧн эмлун Гарантия серти,
кутшӧмӧс водзджык сетӧма Коми Республикалы;

Принципал да (либӧ) Бенефициар лоӧны суйӧрсайса юридическӧй
кывкутысьясӧн,  сы  лыдын  офшорнӧй  компанияясӧн,  а  сідзжӧ  кодлӧн
уставнӧй (складочнӧй) капиталын офшорнӧй компанияяслӧн участвуйтан
пайыс ӧтлаын вевтыртӧ 50 прӧчент.

Сэк, кор Конкурс вылӧ заявкасӧ сетӧма ӧти Принципал, коді лӧсялӧ
условиеяслы  да  корӧмъяслы,  кутшӧмъясӧс  индӧма  Принципал  да
инвестиция  проект  дорӧ  тайӧ  Пӧрадокӧн,  Комиссия  видлалӧ  сылысь
заявкасӧ  ставлы ӧткодь подувъяс  серти да примитӧ  инвестиция проект
конкурс серти бӧрйӧмсӧ прӧйдитӧмаӧн (прӧйдиттӧмӧн) шуӧм йылысь да
Гарантия сетны позянлун (позьтӧмлун) йылысь заключение.

Принципалъяс  костын  Гарантияяслысь  ӧтувъя  ыдждасӧ  юклӧны
инвестиция  проект  серти  окталунлӧн  кывкӧрталан  коэффициентлысь
значениесӧ тӧд вылӧ босьтӧмӧн, кутшӧмӧс арталӧма Коми Республикаса
Веськӧдлан котырлӧн 2010 во ӧшым тӧлысь 31 лунся  522 №-а шуӧмӧн



вынсьӧдӧм Пӧрадок серти (5 №-а содтӧд), да могмӧданторлысь инанлун
тшупӧдсӧ тӧд вылӧ босьтӧмӧн. 

Комиссиялысь  заключениесӧ  оформитӧны  сёрнигижӧдӧн,
кутшӧмлысь  копиясӧ  Министерство  Комиссиялысь  заседание  нуӧдан
лунсянь  3  уджалан  лун  чӧжӧн  ыстӧ  Коми  Республикаса  сьӧм  овмӧс
министерствоӧ.

Министерство  Комиссиялӧн  сёрнигижӧд  подув  вылын
Комиссиялысь заседание нуӧдан лунсянь 3 уджалан лун чӧжӧн дасьтӧ да
сетӧ  Принципиаллы  сы  серти  примитӧм  помшуӧм  йылысь  гижӧм
уведомление.

14. Инвестиция проект конкурс серти бӧрйӧмсӧ прӧйдитӧмӧн шуӧм
да  Принципиаллы  Гарантияяс  сетны  позянлун  йылысь  Комиссиялӧн
заключение подув вылын Министерство Комиссиялысь заседание нуӧдан
лунсянь 3  уджалан  лун  чӧжӧн  урчитӧм  пӧрадокын  дасьтӧ  Гарантияяс
сетӧм  йылысь  Коми  Республикаса  Веськӧдлан  котырлӧн  помшуӧмлысь
баласӧ Коми Республикаса Веськӧдлан котырлӧн тшӧктӧм формаын.

15.  Гарантияяс  сетӧм  йылысь  Коми  Республикаса  Веськӧдлан
котырӧн примитӧм помшуӧм подув вылын Коми Республикаса сьӧм овмӧс
министерство  Коми Республикаса  Веськӧдлан  котырӧн индӧм помшуӧм
примитан  лунсянь  30  уджалан  лун  чӧжӧн  дасьтӧ  да  ыстӧ  Коми
Республикаса  Веськӧдлан  котырӧ  Гарантияяслысь  балаяссӧ,  Гарантияяс
сетӧм йылысь сёрнитчӧмъяссӧ,  поручительство сёрнитчӧмъяссӧ  сэк,  кор
сетӧма  поручительство  формаын  могмӧдӧмсӧ.  Гарантияяс  да
поручительствояс  сетӧм  йылысь  сёрнитчӧмъяссӧ  кырымалӧны  Россия
Федерацияса да Коми Республикаса оланпастэчасӧн урчитӧм пӧрадокын да
условиеяс  вылын.  Гарантиялысь  баласӧ  лӧсьӧдӧны  РФ  СК  115,  1151

статьяясӧн да 88-РЗ №-а Оланпаслӧн 35 статьяясӧн урчитӧм корӧмъяс тӧд
вылӧ босьтӧмӧн.

Коми Республикаса сьӧм овмӧс министерство Коми Республикаса
Веськӧдлан  котырӧн  Гарантияяс  сетӧм  йылысь  помшуӧм  примитан
лунсянь  5  уджалан  лун  чӧжӧн  дасьтӧ  да  ыстӧ  Принципиаллы  Коми
Республикаса Веськӧдлан котырӧн сы серти примитӧм помшуӧм йылысь
гижӧм уведомление.

Гарантияяс сетӧм йылысь Коми Республикаса Веськӧдлан котырӧн
примитӧм  помшуӧм  подув  вылын  Коми  Республикаса  эмбур  да  му
йитӧдъяс  комитет  Коми  Республикаса  Веськӧдлан  котырӧн  Гарантияяс
сетӧм йылысь помшуӧм примитан лунсянь 30 уджалан лун чӧжӧн дасьтӧ
да ыстӧ Коми Республикаса Веськӧдлан котырӧ поручительство формаын
могмӧдӧмсӧ сетігӧн эмбур залогӧ сетӧм йылысь сёрнитчӧмъяслысь балаяс.



Эмбур  залогӧ  сетӧм  йылысь  сёрнитчӧмъяссӧ  кырымалӧны  Россия
Федерацияса  оланпастэчасӧн  да  Коми  Республикаса  оланпастэчасӧн
урчитӧм пӧрадокын да условиеяс вылын.

16. Гарантиялысь баласӧ да Гарантияяс сетӧм йылысь сёрнитчӧмсӧ
дасьтӧм  вылӧ  Принципиал,  код  серти  Коми  Республикаса  Веськӧдлан
котыр  примитӧма  Гарантияяс  сетӧм  йылысь  помшуӧм,  сы  серти  Коми
Республикаса  Веськӧдлан  котырӧн  примитӧм  помшуӧм  йылысь  гижӧм
уведомление  босьтан  лунсянь   2  уджалан  лун  чӧжӧн  ыстӧ  Коми
Республикаса сьӧм овмӧс министерствоӧ татшӧм документъяс:

1)  сёрнитчӧмлысь  либӧ  мӧд  сделкалысь  Принципиалӧн
юрнуӧдысьӧн  эскӧдӧм  копия,  кутшӧмысь  артмӧны  Бенефициар  водзын
Принципаллӧн  сьӧм  кӧсйысьӧмъясыс  (налӧн  проектъяс)  став
вежсьӧмъясӧн да содтӧдъясӧн, сы лыдын сьӧм кӧсйысьӧмъяс олӧмӧ пӧртан
графикӧн (графиклӧн балаӧн);

2)  Принципиаллысь юрнуӧдысьӧс да юралысь бухгалтерӧс индӧм
йылысь Принципиалӧн юрнуӧдысьӧн эскӧдӧм тшӧктӧд копия;

3)  Принципиаллӧн  чина  йӧз  кырымпасъяслысь  нотариальнӧя
эскӧдӧм  образецъяс,  кодъяслӧн  эм  инӧд  вӧчны  Принципиал  нимсянь
сделкаяс (кырымпасъяслӧн карточкаяс);

4)  Принципалӧн  регресс  пӧрадокын  Гарантлы  ӧтувъя  мындасӧ
бергӧдӧм серти, кутшӧмӧс гарант мынтӧма Гарантия серти кӧсйысьӧмъяс
збыльмӧдӧм (мыйкӧ мында збыльмӧдӧм) могысь, Гарантия сетӧм йылысь,
водзӧ лоны вермана кӧсйысьӧмъяс сыӧн збыльмӧдӧмсӧ могмӧдӧм йылысь
сёрнитчӧмъяс  Принципиал  нимсянь  кырымалӧм  вылӧ  мортлысь
уджмогъяссӧ эскӧдысь документъяс;

17.  Сэк,  кор Принципал абу тырвыйӧ сетӧма Коми Республикаса
сьӧм  овмӧс  министерствоӧ  тайӧ  Пӧрадоклӧн  16  пунктын  индӧм
документъяссӧ,  а  сідзжӧ  сэк,  кор  эрдӧдӧма  найӧс  оформитӧмын
торкалӧмъяссӧ, Коми Республикаса сьӧм овмӧс министерство документъяс
воан лунсянь 3 уджалан лун чӧжӧн бергӧдӧ найӧс Принципиаллы найӧс
бергӧдӧмсӧ подулалӧмӧн.

Принципал  Коми  Республикаса  сьӧм  овмӧс  министерствосянь
документъяс  босьтан  лунсянь  10  уджалан  лун  чӧжӧн  вермӧ  бырӧдны
эрдӧдӧм торкалӧмъяссӧ да выль пӧв ыстыны тайӧ Пӧрадоклӧн 16 пунктын
индӧм документъяссӧ Коми Республикаса сьӧм овмӧс министерствоӧ.

Сэк, кор Принципиал абу сетӧма документъяссӧ тайӧ пунктса мӧд
абзац  серти  Коми Республикаса  сьӧм овмӧс министерство  тайӧ пунктса
мӧд абзацын индӧм кадколаст колян лунсянь 5 уджалан лун чӧжӧн ыстӧ
Министерствоӧ Гарантия сетны позьтӧмлун йылысь уведомление.



 Коми  Республикаса  сьӧм  овмӧс  министерствосянь  уведомление,
кутшӧмӧс  индӧма  тайӧ  пунктса  коймӧд  абзацын,  босьтан  лунсянь  3
уджалан лун чӧжӧн Министерство дасьтӧ да  пыртӧ урчитӧм пӧрадокын
Принципиаллы  Гарантия  сетӧм  йылысь  Коми  Республикаса  Веськӧдлан
котырлысь  помшуӧм  дугӧдӧм  йылысь  Коми  Республикаса  Веськӧдлан
котырлысь помшуӧм бала.

Коми  Республикаса  Веськӧдлан  котырӧн  тайӧ  пунктса  нёльӧд
абзацын  индӧм  помшуӧм  примитан  лунсянь  10  уджалан  лун  чӧжӧн
Министерство  юӧртӧ  Принципиаллы  Принципиаллы  Гарантия  сетӧм
йылысь  Коми  Республикаса  Веськӧдлан  котырлысь  помшуӧм  дугӧдӧм
йылысь.

Сэк,  кор  Принципиал  тырвыйӧ  сетӧма  Коми  Республикаса  сьӧм
овмӧс  министерствоӧ  документъяссӧ,  кутшӧмъясӧс  индӧма  тайӧ
Пӧрадоклӧн 16 пунктын,  да найӧс оформитӧмын торкалӧмъясыс абуӧсь,
Коми Республикаса сьӧм овмӧс министерство Принципиалӧн документъяс
сетан  лунсянь  10  уджалан  лун  чӧжӧн дасьтӧ  Гарантия,  Гарантия  сетӧм
йылысь  сёрнитчӧмлысь,  поручительстволӧн  сёрнитчӧмлысь  балаяссӧ  да
юӧртӧ Принципиаллы найӧс кырымавны позянлун йылысь.

18.  Эмбур  залогӧ  сетӧм  йылысь  сёрнитчӧмсӧ,  кутшӧмӧс  сетӧны
Гарантиясӧ  тырвыйӧ  либӧ  мыйкӧ  мында  олӧмӧ  пӧртӧмкӧд  йитӧдын
Принципиал дорӧ Коми Республикаса Веськӧдлан котырлысь регресснӧй
корӧмсӧ  могмӧдӧм  серти  Принципиаллысь  кӧсйысьӧм  олӧмӧ  пӧртӧмсӧ
могмӧдӧм вылӧ, Коми Республикаса Веськӧдлан котыр нимсянь кырымалӧ
Коми  Республикаса  эмбур  да  му  йитӧдъяс  комитет  Гарантия  сетан
кадпасысь  оз  сёрджык  кадколастӧ.  Эмбурсӧ  залогӧ  сетӧм  йылысь
сёрнитчӧм кырымалӧм йылысь юӧрсӧ (сёрнитчӧмлысь копиясӧ содтӧмӧн)
Коми Республикаса эмбур да му йитӧдъяс комитет сетӧ Коми Республикаса
сьӧм овмӧс министерствоӧ тайӧ сёрнитчӧм кырымалан лунсянь 2 уджалан
лун чӧжӧн.

Поручительстволысь  сёрнитчӧмсӧ,  мый  сетӧны  Гарантиясӧ
тырвыйӧ  либӧ  мыйкӧ  мында  олӧмӧ  пӧртӧмкӧд  йитӧдын  Коми
Республикаса  Веськӧдлан  котырлысь  Принципиал  дорӧ  регресснӧй
корӧмсӧ  олӧмӧ  пӧртӧм  серти  Принципиаллысь  кӧсйысьӧмъяс
збыльмӧдӧмсӧ  могмӧдӧм  вылӧ,  Коми  Республикаса  Веськӧдлан  котыр
нимсянь кырымалӧ Коми Республикаса сьӧм овмӧс министерство Гарантия
сетан кадпасысь оз сёрджык кадколастӧ.

19.  Коми  Республикаса  Веськӧдлан  котыр  Гарантияяссӧ  сетӧ
Гарантияяс сетӧм йылысь сёрнитчӧм подув вылын да Принципиалӧн, мӧд
мортӧн  могмӧдӧмсӧ  сетан  условие  дырйи,  мый  лӧсялӧ  РФ  СК  1153



статьялӧн  да  гражданскӧй  оланпастэчаслӧн  корӧмъяслы  да  кутшӧмӧс
оформитӧма  тайӧ  Пӧрадоклӧн  18  пунктса  положениеяссӧ  тӧд  вылӧ
босьтӧмӧн.

20.  Гарантияяссӧ  сетӧны  Гарантияяс  сетӧм  йылысь  Коми
Республикаса  Веськӧдлан  котырлысь  помшуӧм  примитан  лунсянь  35
уджалан лунысь оз сёрджык.

21. Гарантияясыс вынсялӧны найӧс кырымалан кадпассянь.
22.  Гарантиялысь  кадколастсӧ  урчитӧны  сьӧм  кӧсйысьӧмъяс

збыльмӧдан  кадколастсӧ  тӧд  вылӧ  босьтӧмӧн,  кутшӧмӧс  урчитӧма
сёрнитчӧмӧн  либӧ  мӧд  сделкаӧн,  кутшӧмъясысь  артмӧны  Бенефициар
водзын  Принципиаллӧн  Гарантияӧн  могмӧдан  сьӧм  кӧсйысьӧмъяс,
кутшӧмӧс нюжӧдӧма 70 уджалан лун вылӧ.

23.  Гарантияяс  сетӧмсӧ  да  збыльмӧдӧмсӧ  колӧ  пасйыны  Коми
Республикалӧн канму уджйӧз небӧгын.

24. Коми Республикаса сьӧм овмӧс министерство босьтӧ учёт вылӧ
сетӧм Гарантияяссӧ, на серти Коми Республикаса канму уджйӧз содӧмсӧ,
Принципалъясӧн  либӧ  бокӧвӧй  йӧзӧн  тырвыйӧ  либӧ  мыйкӧ  мында
Принципалъяслысь,  кодъясӧс  могмӧдӧма  Гарантияясӧн,  кӧсйысьӧмъяссӧ
олӧмӧ пӧртӧм, тырвыйӧ либӧ мыйкӧ мында Принципалъяслысь, кодъясӧс
могмӧдӧма  Гарантияясӧн,  кӧсйысьӧмъяссӧ  мукӧд  подув  серти  дугӧдӧм,
сетӧм Гарантияяс серти Гарантӧн мынтӧмъяс збыльмӧдӧм вӧсна, а сідзжӧ
Гарантияясӧн урчитӧм мукӧд случайын Коми Республикалӧн канму уджйӧз
чинӧмсӧ.

25.  Гарантияысь  артмӧм  кӧсйысьӧмъяссӧ  пыртӧны  Коми
Республикалӧн канму уджйӧзӧ.

26.  Быд  во  Гарантия  сетӧм  бӧрын  Принципиаллысь  финансӧвӧй
состояниесӧ мониторитӧ,  сетӧм могмӧдӧмлӧн тырвыйӧлун,  зумыдлун да
инанлун бӧрся видзӧдӧ Коми Республикаса сьӧм овмӧс министерство Коми
Республикаса Веськӧдлан котырӧн урчитӧм пӧрадокын.

Период,  кутшӧм  серти  нуӧдӧны  мониторинг  (анализируйтан
период), – воддза финансӧвӧй во. 

27.  Министерство  быд  во  мониторитӧ  инвестиция  проект
збыльмӧдӧмсӧ,  мый  серти  примитӧма  Гарантияяс  сетӧм  йылысь  Коми
Республикаса Веськӧдлан котырлысь помшуӧм.

Мониторинг нуӧдӧм вылӧ колӧны татшӧм документъяс:
1)  Гарантияӧн могмӧдӧм Принципаллӧн кӧсйысьӧмӧн торъя мога

вӧдитчӧм йылысь Бенефициарлӧн справка;
2)  вот  органысь  справка,  мый  эскӧдӧ  Принципиалӧн  вот,  ӧктас,

страхӧвӧй  взносъяс,  пеняяс,  штрапъяс,  прӧчентъяс  мынтӧм  серти



кӧсйысьӧмъяс збыльмӧдӧмсӧ,  кутшӧмӧс  лӧсьӧдӧма  отчётнӧй  во  бӧрын
мунысь тӧлысьлӧн медводдза лун вылӧ;

3)  отчётнӧй  во  бӧрын  мунысь  тӧлысьлӧн  медводдза  лун  вылӧ
производство вылын неминучаясысь да уджсикас висьӧмъясысь страхӧвӧй
взносъяс мынтӧм серти Принципиалӧн кӧсйысьӧмъяс збыльмӧдӧм йылысь
Россия Федерацияса социальнӧя страхуйтан фондлӧн Коми Республикаын
дінму юкӧнысь справка;

4) Россия Федерацияса сьӧмкуд системалӧн сьӧмкудъясӧ мынтӧм да
(либӧ)  мынтыны  кӧсъян  вот,  ӧктас  да  мукӧд  быть  колана  мынтӧмъяс
йылысь тӧдмӧгъяс форма серти, кутшӧмӧс вынсьӧдӧма Министерствоӧн да
йӧзӧдӧма  «Ӧтуввез»  юӧртан  да  телекоммуникация  везйын
Министерстволӧн  официальнӧй  сайтын  сійӧс  вынсьӧдан  лунсянь  5
уджалан лун чӧжӧн;

5)  бухгалтерскӧй  отчётносьт  отчётнӧй  периодысь,  кытчӧ  пырӧны
бухгалтерскӧй  балансъяс,  чуктӧс  да  убыток  йылысь  отчётъяс,  на  дорӧ
содтӧдъяс да  гӧгӧрвоӧдана гижӧдъяс;

6)  бухгалтерскӧй  учётлӧн  регистръяс,  кутшӧмъяс  эскӧдӧны
инвестиция проект збыльмӧдӧмкӧд йитчан ӧтувъя рӧскодлысь торъя учёт
нуӧдӧмсӧ;

7)  Принципиаллӧн  кӧсйысьӧм  серти,  кутшӧмӧс  могмӧдӧма
Гарантияӧн, мынтӧмъяс мынтӧмсӧ эскӧдысь документъяс; 

8)  проект збыльмӧдан мунанног йылысь тӧдмӧгъяс,  гӧгӧрвоӧдана
гижӧд содтӧмӧн форма серти, кутшӧмӧс вынсьӧдӧма Министерствоӧн да
йӧзӧдӧма «Ӧтуввез» юӧртан да телекоммуникация везйын сійӧс вынсьӧдан
лунсянь 5 уджалан лун чӧжӧн.

Принципал  ачыс  сетӧ  тайӧ  пунктлӧн  1,  4-8 пунктувъясын индӧм
документъяссӧ  Министерствоӧ  отчётнӧй  во  бӧрся  мунысь  волӧн  косму
тӧлысь 5 лунӧдз. Принципиал оз сет тайӧ пунктлӧн 1 пунктулын индӧм
документсӧ  сэк,  кор  Гарантияяссӧ  сетӧма  Принципаллӧн  кӧсйысьӧмъяс
серти федеральнӧй сьӧмкудйысь субсидия сетӧм йылысь сёрнитчӧм серти.

Министерство  корӧ  тайӧ  пунктса  2,  3  пунктувъясын  индӧм
документъяссӧ  ведомствокостса  юӧрӧн  йитчан   пӧрадок  серти
документъяс,  кутшӧмъясӧс  индӧма  тайӧ  пунктын  да  кутшӧмъясӧс
Принципиал  сетӧма  ачыс,   воан  лунсянь  2  уджалан  лун  чӧжӧн  канму
органъясысь  да  организацияясысь,  кодъяслӧн  веськӧдлӧм  улын  найӧ
лоӧны, сэк, кор индӧм документъяссӧ Принципал ачыс абу сетӧма. 

Министерство  документъяс  воан  лунсянь  5  уджалан  лун  чӧжӧн
вӧчӧ  тайӧ  пунктса  1,  6  -  7  пунктувъясын  индӧм  документъяслысь
копияяссӧ, эскӧдӧ найӧс, оформитӧ документъяс босьтӧм йылысь гижсьӧг



документъяслысь лыддьӧгсӧ да найӧс сетан кадпассӧ индӧмӧн да ачыс сетӧ
Принципиаллы (эскана йӧз пыр) индӧм гижсьӧгсӧ да тайӧ абзацын индӧм
документъяслысь  оригиналъяссӧ  либӧ  ыстӧ  найӧс  Принципаллы  ыстан
документъяссӧ быть колана описьӧн.

Принципал  вермӧ  сетны  Министерствоӧ  федеральнӧй
оланпастэчасӧн  урчитӧм  пӧрадокын  документъяслысь  копияяссӧ,
кутшӧмъясӧс индӧма тайӧ пунктлӧн 1, 6 – 7 пунктувъясын.

Министерство тайӧ пунктын индӧм документъяс босьтан лунсянь
10  уджалан  лун  чӧжӧн  мониторитӧ  проект  збыльмӧдан  мунаногсӧ  да
оформитӧ  ӧтувъя  заключение,  кутшӧмӧс  ыстӧ  Коми  Республикаса  сьӧм
овмӧс министерствоӧ сійӧс кырымалан лунсянь 3 уджалан лун чӧжӧн.

28.  Торъя  удж  сфераясын  инвестиция  проектъяс  конкурслӧн
кывкӧртӧдъяс  серти  Гарантиясӧ  сетігӧн  олӧмӧ  пӧртысь  власьт  орган
кварталнас  ӧтчыдысь  оз  этшаджыкысь  видзӧдӧ  инвестиция  проектлӧн,
кутшӧмӧс  збыльмӧдӧ  Принципиал,  содтӧд  муртӧсъяслы  лӧсялӧм  бӧрся.
Тайӧ медшӧр могъяс вылӧ Гарантияяс сетӧм йылысь Коми Республикаса
Веськӧдлан котырлӧн помшуӧм подув вылын сійӧс примитан лунсянь 30
уджалан  лунысь  оз  сёрджык  олӧмӧ  пӧртысь  власьт  орган  кырымалӧ
Принципиалкӧд инвестиция  проект  збыльмӧдігӧн  ӧтув  уджалӧм йылысь
артмӧдчӧм. Индӧм артмӧдчӧмӧн урчитӧны Принципиалӧн олӧмӧ пӧртысь
власьт органӧ инвестиция проектлысь, кутшӧмӧс збыльмӧдӧ Принципиал,
содтӧд  муртӧсъяслы  лӧсялӧм  бӧрся  видзӧдӧм  вылӧ  документъяслысь
лыддьӧг, найӧс сетан кадколаст да пӧрадок.

Олӧмӧ  пӧртысь  власьт  орган  Принципиалӧн  документъяс  сетан
лунсянь  10  уджалан  лун  чӧжӧн  сы  могысь,  медым  видзӧдны
Принципиалӧн  збыльмӧдан  инвестиция  проектлӧн  содтӧд  муртӧсъяслы
лӧсялӧм бӧрся, донъялӧ индӧм документъяссӧ да оформитӧ Принципиалӧн
инвестиция  проект  збыльмӧдӧм  йылысь  содтӧд  муртӧсъяссӧ  тӧд  вылӧ
босьтӧмӧн заключение (водзӧ  – инвестиция проект збыльмӧдӧм йылысь
заключение).  Министерство ачыс дасьтӧ инвестиция проект збыльмӧдӧм
йылысь заключениесӧ сэк, кор сійӧ лоӧ Коми Республикаса олӧмӧ пӧртысь
власьт  органӧн,  коді  координируйтӧ  да  ладмӧдӧ  лӧсялана  юкӧнсӧ
(веськӧдлан сферасӧ). Инвестиция проект збыльмӧдӧм йылысь заключение
кырымалан  лунсянь  3  уджалан  лун  чӧжӧн олӧмӧ  пӧртысь  власьт  орган
ыстӧ сійӧс Министерствоӧ (случайяс кындзи,  кор олӧмӧ пӧртысь власьт
органӧн  лоӧ  Министерство)  да  Коми  Республикаса  сьӧм  овмӧс
министерство.».


